
Ariketak

Keiñuka
Landuko dittugunak:

Jan eragin ≠ Jatia egin

IKASMAILLA: DBH

TALDIA: biñaka

HELBURUA: aginduak emoteko “eragin” forma eredutzat eskaintzia eta “eraixozu” formia erabiltzia.

MATERIALA: kronometrua edo erlojua
AZALPENA: Irakasliak ikasliak biñaka jarriko dittu, eta bikote danak zutik eta illaran jarriko dira. Bikote bakoitzeko kide batek txartel bat hartuko dau, eta ezin izango dotsa besteari erakutsi. Bikotien helburua kide baten txartelian agertzen dan agindua  beste kidiari 30 segunduko tartian bete eragittia izango da, agindua adierazteko mimika eta gorputz espresiñua bakarrik erabilliz., eta irakasliak denbora neurtuko dau; 30 segundu pasatutakuan, denbora amaittuko da. Ezkerreko muturreko bikotia hasiko da. Lehenengo bikoteko kidiari irakasliak esango dotsa agindua belarrira, baiña beste kasu guztietan, bikote bakoitzeko kideetako batek hartuko dau txartela eta  bere eskumako bikoteko kide bati esango dotsa belarrira txarteleko agindua. Adi! Txarteleko idatzizko mezua belarrira esaterakuan beti moldatu egin biharko da:

          Adibidez:

        Txartelian Zure bikotiari abesti bat abestu eragin jartzen badau,  belarrira abestu eraixozu esan biharko dabe.

         Bikotekidiak agindua tarte horretan betetzen badau, beste danek txarteleko agindua zein zan esango dabe. Agindua betezen ez badau, berriz, ondoko bikotiak jarraittuko dau.  Bikote danek bukatutakuan, berriro ezkerretik hasitta, agindua bete barik geratu diran bikotiek beste aukera bat eukiko dabe, kide bakoitzaren rola aldatuz. Lehen agindua betetzen saiatu danak, oraiñ beste txartel bat hartu eta gorputz espresiñua bakarrik erabillita, agindua bete eragitten saiatuko da 30 segunduz; lehenenguan betetzen ez badau, berak aukeratutako beste ikasle bati laguntza eskatuko dotsa, eta  horrela mimikalari desberdiñak saiatuko dira, igarliak agindua bete arte. Bukaeran, denbora eta saikera gehixen bihar izan daben bikotiari, pazientziagattik  sari berezixa emongo dotse.

